
KRISTU JIXXOTTA D-DMUGH

Gheziez,

Fil-hajja tieghi ta’ sacerdot rajt persuni jibku bil-ferh; imma naf hafna aktar 1i jolfqu ghax
galbhom magsuma. Filwagt li huwa normali li f'mumenti sbieh nagsmu I-ferh taghna mal-
ohrajn, hafna drabi, meta l-inkwiet izurna, nibku wahidna, kemm ghaliex min-natura tieghu I-
bniedem ifittex jostor dan l-izvog intimu tieghu, u kemm ghaliex drabi ohra ma jsibx min
jibki mieghu.

Demghat
Fil-lagghat 1i ged ikolli maghkom matul il-Vizta Pastorali, b’mod partikulari fiz-zjajjar fil-
familji, ged niltaga’ ma’ diversi sitwazzjonijiet ta’ qsim il-galb.

Hemm dawk li huma mifnija bis-sens ta’ htija, ghax ma jistghux jahfru lilhom infushom
ghal xi ghelt li jkunu wettqu fl-imghoddi.

Niftakar f’dawk il-morda li ssibhom bl-ghata fuq wi¢¢hom biex jahbu ghajnejhom li jkunu
jghumu fid-dmugh minhabba 1-ugigh qalil jew ghax ikunu tilfu kull tama ta’ fejqan.

Iltgajt ma’ min ittallab u ghadu jittallab biex ihallas ghall-kura.

Ingib quddiem ghajnejja lil dawk li huma bla xoghol, ghandhom xoghol prekarju jew saret
ingustizzja maghhom.

Ghandi f"mohhi dawk il-koppji li ma jistghux isawru familja, jew ghandhom xi wild
b’dizabilita serja, inkella ghandu xi marda gravi.

Kif nista’ ninsa lil dawk il-familji fejn hemm il-firdiet? Jghaddu s-snin, u genituri u wlied
jibqghu ma jitkellmux, id-demm tal-ahwa bhal donnu jsir semm, u nanniet u neputijiet ma
jiltagghux.

Imbaghad hemm dawk li ghaddejjin minn tbatija kbira ghaliex ihossuhom imgennbin, jekk
mhux ukoll ikkundannati mill-bgija minhabba li ghazlu stil ta’ hajja partikulari, jew dawk li
kienu mizzewgin u issa qeghdin fit-tieni relazzjoni.

Hemm dawk li kapaci jitbikkmu ghax jinhaqru minhabba 1-lewn tal-gilda.



I1-Mulej jibki maghna

Lil dawk li jibku, naghmlilhom kuragg. Nixtieq infakkarhom 1i jekk ahna I-bnedmin ma
naghtux kas taghhom u nhalluhom jinghu wahidhom, Alla tant ihobbhom Ili jmil fughom u
jibki maghhom. Wiehed Rabbi jirrakkonta li meta Mosé wasal biex imut, tant kien ged ibati
bil-biza’ tal-mewt li Alla hass ghalih u nizel jitkellem mieghu wic¢ imb wic¢, bata mieghu u
bkieh'. U fil-ktieb tas-Salmi nsibu li fl-ilfiq taghna, Alla jigma’ fi flixkun id-dmugh taghna,
jghodd id-demghat wahda wahda u jiehu nota taghhom fil-ktieb tieghu (ara Salm 56:9).
Dagshekk huwa grib Alla ta’ kull min ged jibki!

Matul ir-Randan ahna mistiedna nifthu qalbna ghall-Kelma ta’ Alla li ghandha qawwa li
tfarrag. F’dan iz-zmien nagraw ir-rakkont ta’ meta GesU gajjem lil Lazzru mill-mewt.
Dakinhar GesU beka mhux tant ghaliex il-habib tieghu kien fil-qabar, imma ghaliex hass
hafna meta ra lil Marija u lill-familjari taghha jibku. Quddiem il-biki taghhom, GesU “hass
ruhu mqganqal u thawwad” (Gw 11:13). Gesll ma stahax jesprimi s-sentimenti tieghu quddiem
it-thatija umana. Fil-persuna ta’ GesU jibki ma’ min jibki, dawk li kienu prezenti hassew it-
tahbita tal-qalb ta’ Alla, tant li ghal Gesu qalu: “Ara kemm kien ihobbu!”. Huma lemhu lil
Alla jiftah dirghajh berah biex ihaddan lil min kien mghattan u jixxuttalu kull demgha minn
ghajnejh (ara Apok 7:17).

Hi x’inhi r-raguni ghaliex ghajnejk qed igattru d-demghat, Alla li gqed jibki mieghek jixtieq
idewgek il-kompassjoni u I-mizerikordja tieghu. ld-dmugh tieghu jithallat mad-dmugh
tieghek u jibdlu minn dmugh mielah fi dmugh helu, ghax id-dmugh divin huwa n-nida tal-
Ispirtu s-Santu®.

Id-dmugh li jahsel il-htija

Dan jghodd ghal kull ghamla ta’ tinwih, imma I-aktar jekk il-biki taghna jkun il-karba siekta
taghna minhabba kull xorta ta” dghufija spiritwali li jista’ jkollna. Fil-fatt, mhux darba u tnejn
jigrilna 1i meta nigu wic¢ imb wic¢ mal-mard spiritwali taghna, jew meta nsibu ruhna
f’cirkustanzi li huma f’kuntrast mat-taghlim tal-Vangelu, ninfexxu f’bikja profonda. Anki
f’dawn is-sitwazzjonijiet, fejn madwarna u forsi fina wkoll ikun hemm riha ta’ mewt morali u
spiritwali, Alla jkun qrib taghna, ihallina nibku fuqu u nxarrbulu riglejh bid-dmugh taghna.
Hekk ghamel mal-mara midinba maghrufa li marret tfittxu fid-dar ta” Xmun il-Farizew:
“Qaghdet warajh hdejn riglejh, tibki u xxarrablu riglejh bi dmughha u xxottathomlu
b’xuxitha” (Lq 7:38). Id-dmugh sin¢ier taghha jikxef l-emozzjoni qawwija li garrbet din il-
mara meta ghajnejha Itagghu mal-harsa miksura kollha hniena u moghdrija ta’ Gesu, li ma
jiggudikahiex, langas iwarrabha, imma ja¢cettaha kif inhi. Gesu fehem li I-biki taghha kien it-
talba taghha;® li I-biki taghha kien il-lingwagg sincier ta’ galb niedma u soghbiena. Billi I-biki
kien l-istqarrija taghha, hi Kisbet il-mahfra. Ghax kif jghid Sant’Ambrog, “id-dmugh ma
jitlobx il-mahfra, imma jaglaghha”. 1d-dmugh jahsel il-htija.

L-istess gralu San Pietru, fil-bitha tal-palazz tal-Qassis il-kbir, wara li ¢ahad lil Kristu tliet
darbiet. Hemmhekk Pietru wkoll beka dmugh tad-demm “b’qalb maqsuma” (Lq 22:62). Ma
neskludix li Pietru ftakar fi kliem il-Mulej li jghidilna: “Ergghu duru lejja bi qlubkom kollha,
bis-sawm, bil-biki u bl-ilfiq” (Goel 2:12). Imma nemmen ukoll li dakinhar Pietru xerred

dmugh ukoll dagskemm hassu ferhan u grat li, minkejja n-nuqqas tieghu, Gesu xehet fuqu
harsa ta’ mhabba. Kienet din il-harsa kollha moghdrija ta’ Alla li qanglet lil Pietru bil-ferh.
Id-dmugh tal-indiema nbidel fi dmugh ta’ staghgib. Imberkin dawk li jibku htijicthom, ghax
dawl mis-Sema jibdlilhom id-dmugh ta’ dwejjaq fwiched ta’ ferh.*

Fil-hajja spiss jigri li certi affarijiet narawhom biss jekk ghajnejna jkunu xxarrbu bid-
dmugh. Hekk gralhom il-mara midinba u Pietru: meta ghajnejhom inhaslu bid-dmugh, huma
raw il-qdusija ta’ Alla u I-kruha tad-dnub. Barra minn hekk, ghajnejn idemmghu jafu jrattbu
I-galb iebsa tal-bniedem, kemm ta’ min jibki u kemm ta’ min ibikki. Peress li I-biki huwa
tahrig pur fl-imhabba,” id-dmugh igelben jghin lil min jibki jsir do¢li biex jaghder id-dghufija
tal-ohrajn, jahfer lil min ikun weggghu u jinsa l-passat ikrah. Ghajnejn imdemmgha biss jafu
jaraw il-weggha f’ghajnejn il-proxxmu taghhom u jwaqqfulu I-ghajnejn imbikkma tieghu.
Min jirrezisti li jibki ghandu problema biex jara u jtaffi d-dghufija tieghu u tal-ohrajn.

Sant’ Ambrog jikteb li fil-Knisja I-konverzjoni ssir fl-ilma jew fid-dmugh.® Hawn huwa
jirreferi ghall-ilma tal-Maghmudija — esperjenza li ahna ngeddu fil-Velja tal-Ghid il-Kbir —
kif ukoll ghad-dmugh 1i xi kultant jimla ghajnejna meta nersqu nqerru. Nghozz hafna dawk
il-kazi meta fil-konfessjonarju I-Mulej gieghed hdejja penitenti jolfqu b’soghba u bil-ferh. Ir-
Randan huwa zmien ta’ grazzja fejn ahna nistghu naghmlu din il-konverzjoni tad-dmugh billi
ni¢celebraw is-sagrament tal-Qrar.

Nibku ma’ min jibki

Huwa fatt li llum, mikulin mill-egoizmu u l-indifferenza, hafna mhumiex lesti i jibku ma’
min jibki. Ftit huma dawk li jahlu hinhom ma’ min jibki. Din l-imgiba tikxef li I-fagar uman
taghna ged jitkattar. Jekk min-naha |-wahda sar aktar evidenti d-dmugh tal-kukkudrilli, ghax
hawn min jaf tajjeb li jekk ma jibkix, ma jerdax la minghand il-Privat u langas minghand il-
Gvern, min-naha 1-ohra hawn ohrajn bhal donnhom instaddulhom il-kanali tad-dmugh jew
galbhom saret samma dags il-blat. Dawn huma kapaci jaghlqu ghajnejhom u widnejhom
quddiem it-tbatija tal-ohrajn. Ghaldagstant illum hawn hafna jibku wahidhom.

Hemm bzonn nitghallmu nibku ma’ min ghandu I-madmad fuq spallejh. Jekk ma
nitghallmux nibku ma’ min jibki, ma nistghux inkunu Nsara tajbin. Gesu, li fih il-hlewwa u t-
tjieba ta” Alla saru laham, hekk ghamel. Huwa hass qalbu tinghasar ghal dik il-familja li tilfet
lil bintha (ara Lq 8:50); thikkem meta ra lill-armla mill-belt ta’ Najn sejra tidfen lil binha (ara
Lg 7:13); imgangal mill-hniena fejjaq lil wiched lebbruz (ara Mk 1:40); thassar lill-merhla
mxerrda u mhawda ghax bla raghaj (ara Mk 6:34). Illum ukoll Gesl jissokta jurina l-wié¢ tal-
Missier b’qalb ta’ omm tfawwar bil-moghdrija u I-kompassjoni. Hu li ma jahmilx jara I-
bniedem jibki, kif ghamel fil-Palestina jaghmel illum maghna: huwa jiegaf mal-familja
mgelgla, jipprovdi lil min hu bil-guh, ifejjaq minn kull xorta ta’ mard, u lil min gata’ galbu
mill-hajja jieqaf mieghu biex jerga’ jibda jghix.

Ahna, li fi kliem Missierna San Pawl ghandu jkollna l-istess sentimenti ta’ GesU Kristu
(ara Fil 2:5), xieraq li nahdmu fugna nfusna biex bhal Gest nibku ma’ min jibki (ara Rum
12:15) u fl-istess waqt bhalu nghinu biex tingheleb it-tbatija li tkun tagsam qalb dak li jkun.
Kemm ged nibki ma’ dawk li gqeghdin fis-solitudni, dawk imwarrba mill-gheziez taghhom,

* San Xmun it-Teologu I-gdid.
® Santu Wistin.
®Ep. 41, 12.



dawk li kellhom xi falliment, mal-foqgra jew dawk li geghdin f’riskju ta’ fagar, dawk li huma
skartati jew abbuzati? Kemm jimpurtani minn dawk li gew misruqa mill-propjeta privata
taghhom jew mill-fama, jew minn dawk li huma sfruttati fuq ix-xoghol? Kemm naghti kas ta’
dawk li huma mc¢ahhdin mill-jeddijiet taghhom jew ihossuhom diskriminati minhabba I-
abbuz tal-poter politiku, finanzjarju, gudizzjarju, xjentifiku u istituzzjonali? Fi kliem iehor,
kemm ged nieqaf hdejn dawk li huma msallbin minn huthom il-bnedmin? Inkunu nieqfu
maghhom jekk, misjugin mill-valuri tal-Vangelu, fi spirtu ta’ solidarjeta, nuruhom attenzjoni
personali u nhobbuhom, filwaqt li fl-istess hin nindirizzaw il-kawzi strutturali tal-fagar u tal-
abbuzi li jaghmlu so¢jeta mbikkma. Min jilga’ u jixxotta dan id-dmugh, ikun ged iwettaq
ghamla gholja ta’ hidma Karitattiva li I-Knisja tistedinna ghaliha, partikularment matul ir-
Randan imgaddes. Hija din I-imhabba lejn il-proxxmu li “tghatti kotra ta’ dnubiet” (1 Pt 4:8).

Knisja li tisma’ 1-biki

Anki fil-Knisja hemm min gieghed jibki. Hemm min ged ifittex il-hobz (il-Kelma ta’ Alla)
imma ged jircievi “gebla”; hemm min jixtieq jic¢elebra s-sagramenti imma ma jistax; hemm
min jixtieq jara Knisja mgedda imma qged isib hafna rezistenza; hemm min tfixkel bl-ezempyji
hziena taghna s-sacerdoti; hemm min fdana imma ngidem; hemm min instaram bil-firdiet u I-
piki ta’ bejnietna; hemm min ixxellef u dlonk urewnh il-bieb ta’ barra.

Fug din ix-xorta ta’ Knisja, Gesu jibki kif beka lil Gerusalemm. Fi kliem il-Papa
Frangisku, Kristu beka fuq il-Belt il-Qaddisa ghax tant kienet kuntenta biha nfisha illi ma
ntebhitx li GesU kien fuq I-ghatba b habbata tal-bieb f*idejh; billi kienet medhija fiha nfisha,
Gerusalemm ma hassitx il-htiega li lil Gesu tiftahlu biex jidhol.” Ghazlet i tinghalaq fiha
nfisha. Hekk ukoll jista’ jigri lill-Knisja: tiltewa fugha nfisha u ma tarax x’hemm madwarha,
u tibga’ ddur fugha nfisha u tibza’ tohrog f’toroq godda. Knisja li, biex ma tbiddilx I-iskemi
pastorali tal-bierah u ma titlifx i¢c-certezzi tal-bierah, tippreferi taghlaq ghajnejha ghas-sinjali
taz-zminijiet, hija Knisja tal-biki.

Barra minn hekk, jekk il-Knisja taghna ma jkollhiex il-bibien miftuha berah biex min qed
jibki jsib fiha I-kenn u I-farag, ahna nfallu fil-missjoni taghna bhala habbara tal-Vangelu.
Ghaliex jekk inzommu ’l boghod minn dawk 1i jibku, min ser jemmen u jilga’ |-Bxara t-tajba
ta’ Gesll Kristu? Il-hegga ta’ dawk li huma msejha biex ixandru I-Vangelu tiddependi minn
kemm huma konvinti li hawn persuni jibku! Hija hasra li fil-Knisja fadal min ghadu ma jistax
jifhem 1li hidma mahsuba biex ittaffi t-tbatija li tbikki tigi qabel kull “opra” ohra. Forsi hemm
bzonn ukoll li nhallu lil dawk i jibku jevangelizzawna, ghax fil-biki taghhom huma jiltaqghu
ma’ Kristu li jibki.

Dawk qrib huthom li jbatu

L-appell tieghi huwa li napprofittaw minn dan iz-zmien tar-Randan biex bl-ghajnuna ta’ Alla
jongos il-biki, 1i hu espressjoni ta’ diga, u joktor il-biki tal-ferh. Nemmen li bi ftit attenzjoni
kapaci nkomplu nkattru dawk il-gesti 1i huma xhieda li ahna ghandna qalb kbira li thobb u
thenn. Huwa fatt li fostna hawn diversi li lesti jbatu biex itaffu t-tbatija tal-ohrajn, bhalma
huma dawk il-genituri li jghaddu ljieli shah imgajmin biex ikunu qrib ta” wliedhom; dawk li
jduru bl-anzjani f’darhom; dawk li jwettqu hidma ta’ volontarjat; dawk li regolarment jaghtu

d-demm; dawk li fl-impieg taghhom, partikularment fil-caring profession, jaghtu aktar minn
dak li hu mitlub biex itaffu t-tbatija; dawk il-haddiema 1i jahdmu sighat zejda biex
jibbenefikaw shabhom fil-bzonn; il-membri fl-Ghaqdiet tal-Appostolat li jmorru jzuru lill-
morda u l-anzjani; u tant ohrajn. Hidmiet ta’ din ix-xorta huma ta’ min ifahharhom u
jwezinhom. Fuq kollox, naghmel sejha specjali liz-zghazagh, imzejna b’energija u ideali,
biex filwaqt li jkunu minn ta’ quddiem fis-so¢jeta u fil-Knisja biex nibnu dinja fejn ma jkunx
hemm biki, ma jibzghux jiehdu inizjattivi biex ikunu qrib ta’ min qed jibki.

Ingieghed din ir-riflessjoni taht il-harsien tad-Duluri, dik li bkiet ma’ Binha jibki, bkiet
mad-dixxipli meta wara I-mewt ta’ Binha sfaw wahidhom, imma bkiet ukoll bil-ferh meta rat
lil Kristu Rxoxt.

Moghtija mill-Kurja tal-Isqof, ir-Rabat, Ghawdex, nhar it-Tlieta, 10 ta’ Frar 2015, Solennita
tan-Nawfragju ta’ San Pawl.

